
ABSTRAK 

Kajian ini merupakan kajian terhadap ketibaan bilangan kenderaan pada persirnpangan 

lampu isyarat dan persimpangan bulatan. Selain itu, kajian ini juga dijalankan bagi 

mengkaji hubungan di antara bilangan ketibaan kenderaan dan pemergian kenderaan 

terhadap taburan Poisson dan taburan Eksponen. Daripada kajian yang dijalankan dengan 

kaedah menggunakan ujian khi-kuasa dua dan graf telah menunjukkan bahawa ketibaan 

kenderaan adalah mengikut taburan Poisson dan pemergian kenderaan adalah mengikut 

taburan Eksponen. Selain daripada itu, penggunaan jadual atau membina carta bar untuk 

mengumpul dan merekodkan data dapat menunjukkan data yang dipungut dengan lebih 

teliti. Program Pengatucaraan Pakej Statistik (SPSS) dan Microsoft Excel digunakan 

semasa proses pengiraan dan pembahagian data supaya keputusan yang didapati dengan 

lebih tepat. Disamping itu, data yang dipungut juga dapat menunjukkan perbezaan 

kesesakan lalu lintas yang disebabkan oleh kenderaan pada persimpangan bulatan dan 

persimpangan lampu isyarat. Walaupun kesesakan lalu lintas berlaku pada persimpangan 

yang berlainan tetapi kesesakan masih dapat dikawalkan. Oleh demikian, tindakan perlu 

diambil untuk mengurangkan kesesakan lalu lintas sebelum kesesakan lalu lint as 

bertambah serius. 

ABSTRACT 

This study is focus on the number of arrival vehicles on the Lintas cross-junction and 

VMS cross-junction as well as the Kingfisher round-about. Simultaneously, the 

relationship between the number of arrival vehicles and number of departure vehicles will 

be determined by Poisson distribution and Exponential distribution. From the analysis 

that has been conducted by the chi-square method and graph, it showed that the numbers 

of arrival vehicles based on Poisson distribution pattern while the numbers of departure 

vehicles are based on Exponential distribution pattern. Moreover, using methods such as 

table and bar chart, if can let the data collection going smoothly and precisely trace the 

main problem. Meanwhile, the usage of SPSS and Microsoft Excel could give a hand on 

the calculation and division data in order to obtain more precise result. From the 

collection data, it could show significance difference between traffic jam in round-about 

and the traffic jam in cross-junction. Even though traffic jam does occur among those 

junctions however it is still under control. Therefore should take an action before it 

become serious. 

BAD 1 

PENDAHULUAN 

1.1 PENGENALAN 

Pada masa kini, kesesakan lalu lintas sentiasa didengar at au dilihat daripada radio, 

suratkhabar ataupun pemberitahuan daripada orang lain. Kesesakan lalu lintas merupakan 

satu masalah yang serius di Malaysia, terutamanya di pusat bandar setiap negeri. 

Biasanya sesuatu kesesakan lalu lintas adalah sangat bergantung kepada keadaan 

sekelilingnya. Kebanyakan kesesakan lalu lintas disebabkan oleh sifat pemandu, 

kesibukan lalu lint as dan kerosakan kenderaan. Pada musim perayaan dan pada masa 

hujan, kesesakan lalu lintas juga sering berlaku. 

Pad a musim perayaan, kebanyakan penduduk Malaysia akan balik kampung 

meraikan hari perayaan dengan keluarga. Secara tidak langsung, jalan besar atau lebuh 

raya akan dipenuhi oleh kenderaan. Kesesakan lalu lintas yang disebabkan oleh masalah 

ini bukan berlaku pada satu dua hari sahaja, ianya berlaku selama seminggu atau masa 

yang lebih lama. 

Di samping itu, hujan juga merupakan faktor yang menyebabkan kesesakan lalu 

lintas. Semasa hujan, peraturan jalan raya tidak dipatuhi oleh pemandu. Pemandu lebih 

suka berhentikan kenderaan mereka dimana-mana sahaja supaya sendirinya tidak 

dibasahkan oleh air hujan. Dengan ini, kesesakan lalu Hntas berlaku disebabkan oleh 

penghentian kenderaan yang tidak tersusun. 

Selain itu, lebuh raya menjadi semakin licin disebabkan oleh air hujan. 

Penglihatan pemandu juga disulitkan oleh air hujan. lni akan menyebabkan mas a yang 

digunakan menjadi gandaan jika anda ingin menuju ke sesuatu tempat. Tambahan lagi 

kalau hujan turun dengan tidak berhenti-henti, beberapa jalan raya akan dibanjiri oleh air 

hujan sehingganya kenderaan tidak boleh melalui jalan raya itu . Keadaan ini akan 

menyebabkan kesesakan lalu lintas yang lebih serius berlaku. 

Kerosakan kenderaan at au kemalangan juga boleh menyebabkan kesesakan lalu 

lintas. Contohnya, apabila kerosakan kenderaan atau kemalangan berlaku akan 

menyebabkan kesesakan lalu lintas di sepanjang jalan raya itu selagi kenderaan itu tidak 

dialihkan. Walaupun keadaan ini merupakan sesuatu kejadian yang tidak dapat 

dijangkakan apabila ia berlaku tetapi masih boleh dielakkan jika kenderaan senti as a 

dipastikan dalam keadaan yang baik. 

Walaubagaimanapun, faktor yang dibincangkan di atas masih tidak boleh 

dibanding dengan faktor sikap manusia. Sikap manusia yang pentingkan diri sendiri, tidak 

bertanggungjawab dan tidak mematuhi peraturan jalan raya merupakan faktor utama yang 

menyebabkan kesesakan lalu lintas. Kecuaian manusia, pemandu yang mengatuk dan 

memandu dalam keadaan mabuk akan membawa kemalangan jalan raya. Terdapat juga 

kemalangan j alan raya yang disebabkan oleh pemandu yang memandu tanpa lesen, 

melebihi had kelajuan, tidak memakai topi keledar dan menggunakan telefon bimbit 

semasa memandu. Kemalangan jalan raya bukan sahaja membawa kesusahan kepada diri 

sendiri, malah ia juga akan menyusahkan orang lain. Kemalangan jalan raya biasanya 

akan membawa satu masalah yang paling ketara iaitu kesesakan lalu lintas berlaku di 

tempat kejadian. 

Di Malaysia, kerajaan kita telah merancang dan melaksanakan pelbagai aktiviti 

kempen keselamatan jalan raya yang bertujuan untuk mengurangkan kemalangan berlaku. 

Walaupun kemalangan jalan raya merupakan sesuatu kejadian yang tidak dapat dijangka 

tetapi dapat dielakkan. Jika pemandu kenderaan mematuhi peraturan jalan raya, memandu 

dengan berhati-hati dan bertolak-ansur semasa memandu, dipercayai bahawa kadar 

berlaku kemalangan jalan raya pasti boleh dikurangkan kepada tahap yang paling 

minimum. 

Selain itu, kesesakan lalu lintas juga sering berlaku di persimpangan lampu isyarat. 

Masalah ini disebabkan oleh masa nyalaan lampu isyarat hijau yang tidak bergantung 

terhadap kenderaan yang berada di setiap haluan persimpangan itu. Pembentukkan dan 

perancangan semula masa nyalaan lampu isyarat hijau pada setiap lampu isyarat yang 

terdapat di persimpangan lampu isyarat bukan begitu mudahnya. Data analisis diperlukan 

dan juga pengiraan yang sistematik. Dengan adanya data analisis dan pengiraan yang 

sistematik, masa nyalaan lampu isyarat hijau boleh diubahkan pada bila-bila masanya. 

Dengan demikian, pergerakan kenderaan di setiap haluan dalam persimpangan lampu 

isyarat akan mempunyai kelangsungan yang setara. Akhirnya, kesesakan lalu lintas dalam 

persimpangan lampu isyarat boleh dikurangkan. 

Di samping itu, bantuan daripada kerajaan amat diperlukan untuk mengurangkan 

kesesakan lalu lintas. Laluan alternatif perlulah dipertimbangkan sama ada untuk 

menaikkan taraf laluan yang sedia ada atau membuat laluan alternatif yang bam. 

Mungkin cara ini merupakan cara jangka masa panjang tetapi ia memang merupakan 

salah satu cara yang boleh mengurangkan kesesakan lalu lintas. Selain daripada itu, 

pelbagai aktiviti yang bertujuan untuk mendidik dan meningkatkan kesedaran pemandu 

kenderaan hams dirancang dan dilaksanakan oleh kerajaan juga. 

Harapan kita adalah mencapai suatu nilai minimum kesesakan lalu lintas yang 

hampir dengan sifar tetapi diketahui bahawa matlamat ini sukar dicapai memandangkan 

terdapat pelbagai masalah yang akan menyebabkan kesesakan lalu lintas. 

Walaubagaimanapun, mengurangkan kesesakan lalu lintas bukan merupakan sesuatu 

perkara mudah dan boleh diselesaikan dalam masa yang singkat. Oleh itu, kerjasama dari 

semua pihak amat dialu-alukan supaya kesesakan lalu lintas dapat diselesaikan pad a masa 

akan datang. 

1.2 OBJEKTIF KAHAN 

Kesesakan lalu lintas merupakan satu isu yang hangat dibincangkan di negeri Sabah, 

khususnya di pusat bandar iaitu Kota Kinabalu. Dalam beberapa tahun ini, pembangunan 

di Kota Kinabalu semakin pes at dan kemajuan ekonominya juga semakin meningkat, ini 

telah menyebabkan kebanyakan penduduk Sabah berpindah dari kampung keeil ke bandar 

seperti Kota Kinabalu. 

Pertambahan penduduk secara tidak terhad telah menimbulkan banyak masalah 

dalam masyarakat seperti kesesakan lalu lintas. Kesesakan Ialu Iintas biasanya berlaku 

pada persimpangan lampu isyarat. Oleh itu, mengaturkan semula masa nyalaan lampu 

isyarat yang berwarna hijau di sesuatu persimpangan merupakan satu proses yang dapat 

menyelesaikan kesesakan lalu lintas sampai ke tahap yang paling minimum. Ianya dapat 

mengurangkan kesesakan lalu lintas di salah satu haluan persimpangan itu supaya setiap 

haluan di persimpangan itu sentiasa terdapat kelangsungan Ialu Iintas yang sarna. 

Berdasarkan kajian ini, terdapat tiga objektif utama iaitu: 

a) Membuat pemerhatian tentang perubahan jumlah kenderaan yang melalui sesuatu 

persimpangan lampu isyarat pada masa kesesakan lalu Iintas. 

b) Menganalisis persimpangan bulatan at au persimpangan lampu isyarat lebih sesuai di 

sesuatu persimpangan. 

c) Mencadangkan perubahan persimpangan bulatan Kingfisher supaya kesesakan Ialu 

lintas di persimpangan ini dapat diselesaikan. 

1.3 SKOP KAJIAN 

Kajian ini dijalankan dengan menggunakan data yang dipungut pad a tiga lokasi yang 

ditetapkan. Tiga lokasi ini akan ditunjukkan dalam Rajah 1.1. Data yang dianalisis adalah 

data bilangan kenderaan di persimpangan yang menghadapi kesesakan lalu lintas. 

Bilangan kenderaan yang berhenti atau tersesak di persimpangan lampu isyarat semasa 

nyalaan lampu isyarat merah akan dicatatkan. Selain itu, masa nyalaan lampu isyarat 

hijau pada haluan yang mempunyai kesesakan lalu lintas dan bilangan kenderaan yang 

boleh berlepas semasa nyalaan lampu isyarat hijau juga merupakan data yang 

dianalisiskan. Data yang diperolehi adalah dalam bentuk harian. 

Jadual1.1 Tempat, Tarikh dan Masa Pungutan Data 

No. Persimpangan Tarikh dan masa 

1. Persimpangan lampu isyarat VMS 09 Januari 2006 -13 Januari 2006 

(Rajah 4.1) 16 Januari 2006 - 20 Januari 2006 

( Jam 1600 - Jam 1800 ) 

2. Persimpangan lampu isyarat Lintas 12 Disember 2005 - 16 Disember 2005 

(Rajah 4.8) 19 Disember 2005 - 23 Disember 2005 

( Jam 1600 - Jam 1800 ) 

3. Persimpangan bulatan Kingfisher 09 Januari 2006 - 13 Januari 2006 

(Rajah 5.1) 16 Januari 2006 - 20 Januari 2006 

( Jam 0630 - Jam 0830 ) 

Rajah 4.1 menunjukkan satu persimpangan lampu isyarat yang terletak di luar 

kampus Universiti Malaysia Sabah. Persimpangan ini dinamakan sebagai persimpangan 

lampu isyarat UMS. Persimpangan lampu isyarat UMS dipilih kerana persimpangan ini 

merupakan persimpangan lampu isyarat yang paling dekat dengan persimpangan bulatan 

Kingfisher. 

Selain itu, persimpangan ini dipilih adalah disebabkan perkembangan 

pembangunan yang amat pesat di sekitar persimpangan ini. Memandangkan kemungkinan 

selepas beberapa tahun, kawasan peru mahan dan kedai di depan UMS dan pejabat 

kerajaan di tepi UMS akan siap dibina serta dengan pusat membeli-belah yang terbesar di 

negeri Sabah akan dibina juga di tepi UMS. Kemungkinan besar kesesakan lalu lintas 

akan berlaku pada persimpangan lampu isyarat VMS yang disebabkan oleh beberapa 

pembinaan ini. 

Catatan pada persimpangan ini dimulakan dari 9 J anuari 2006 hingga 13 J anuari 

2006 dan 16 Januari 2006 hingga 20 Januari 2006, masa yang dipilih pada setiap hari 

ialah dari Jam 1600 hingga Jam 1800. Tarikh ini dipilih kerana sepuluh hari ini ialah dari 

Isnin hingga Jumaat iaitu merupakan hari bekerja untuk pekerja-pekerja VMS manakala 

masa ini dipilih kerana waktu lepas kerja untuk pekerja-pekerja UMS terletak pada Jam 

1700. Pada waktu ini, persimpangan lampu isyarat UMS akan dilalui oleh kenderaan yang 

paling banyak jika dibandingkan dengan masa yang lain. 

Rajah 4.8 juga merupakan satu persimpangan lampu isyarat. Persimpangan lampu 

isyarat ini dinamakan sebagai persimpangan lampu isyarat Lintas. Persimpangan lampu 

isyarat Lintas dipilih kerana persimpangan ini merupakan persimpangan lampu isyarat 

paling dekat dengan persimpangan bulatan Kingfisher yang menghadapi kesesakan lalu 

lintas. Selain itu, beberapa jalan yang bertemu di persimpangan ini dipenuhi dengan 

kilang, kedai, kawasan perumahan, sekolah dan sebagainya. 

Disamping itu, persimpangan lampu isyarat Lintas amat penting terhadap 

penduduk yang tinggal di Kampung Likas, Kampung Tuaran, Kampung Inanam, 

Kampung Kelombong dan Kampung Lintas kerana persimpangan ini terletak ditengah-

tengah beberapa kampung ini. Penduduk kampung ingin pergi ke kampung yang lain 

mesti melalui persimpangan ini. Tanpa persimpangan ini, penduduk juga boleh sampai ke 

kampung lain tetapi kena ikut jalan yang jauh dan berkemungkinan menggunakan masa 

yang berganda atau lebih daripada itu. Oleh yang demikian, persimpangan lampu isyarat 

Lintas sentiasa menghadapi kesesakan lalu lintas terutamanya pada waktu balik kerja. 

Catatan data pada persimpangan ini dimulakan dari Jam 1600 hingga Jam 1800 

pada tiap-tiap hari yang dipilih iaitu dari 12 Disember 2005 hingga 16 Disember 2005 dan 

19 Disember 2005 hingga 23 Disember 2005. Sepuluh hari dan masa ini dipilih kerana 

beberapa hari ini merupakan hari bekerja manakala masa merupakan waktu balik kerja 

iaitu masa kesesakan lalu lintas yang paling serius pada persimpangan ini. Hari sabtu dan 

ahad tidak dipilih kerana kebanyakkan kilang tidak dibuka manakala kenderaan yang 

menggunakan persimpangan lampu isyarat ini berkemungkinan akan berkurang. 

